
12-18 NO ATETE
TAO‘A RAU BIBILIA � TITO 1–PHILEMONA
“Ia faatoroa oe i te tahi mau matahiapo”
w14-F 15/11 28-29
Uiraa a te feia taio
Noa ’tu aita te mau Papai i faataa roa nafea te
faatoroaraa taitahi i te raveraahia i tera tau, te
vai ra te tahi mau haamaramaramaraa no nia i
te reira. Ua ite tatou e i to Paulo raua Bara-
naba ho‘iraa mai mai to raua tere mitionare
matamua, ua “faatoroa ’tura raua i te mau
matahiapo i roto i te mau amuiraa atoa, ma te
pure e ma te haapae i te maa, e pûpû atura i
taua mau matahiapo ra ia Iehova, ta ratou i tia-
turi.” (Ohi. 14:23) Tau matahiti i muri iho, ua
papai Paulo i to ’na hoa ra o Tito i teie mau
parau: “Ua vaiiho vau ia oe i Kereta ia faatitia-
ifaro oe i te mau mea e titauhia ia faatitiaifaro,
e ia faatoroa oe i te tahi mau matahiapo i tera
e tera oire mai ta ’u i faaue atu.” (Tito 1:5) Hoê
â huru no Timoteo, tei pee i te aposetolo Pau-
lo i roto i to ’na mau tere. Ua horoa-atoa-hia ia
’na hoê â hopoia. (Tim. 1, 5:22) Papu maitai,
na te mau tiaau ratere e faatoroa i te mau tae-
ae, eiaha râ na te mau aposetolo aore ra te
mau matahiapo i Ierusalema.

A haamana‘o ai i tera hi‘oraa Bibilia, ua rave te
Tino aratai a te mau Ite no Iehova i te mau faata-
noraa i nia i te huru faatoroaraa i te mau mata-
hiapo e te mau tavini tauturu. Mai te 1 no Tetepa
2014, e faatoroahia te mau taeae mai teie: E hi‘o-
poa maite te tiaau haaati i te mau aniraa i te pae
o te mau faatoroaraa i roto i ta ’na tuhaa haaati.
A tere ai te tiaau haaati i roto i te mau amuiraa, e
tamata oia i te ite papu atu â o vai mau na tera
mau taeae, ei hi‘oraa ma te apiti ia ratou i roto i
te pororaa. E paraparau te tiaau haaati i te tino
matahiapo o te amuiraa no nia i te mau taeae tei
tapaohia. I muri iho, na te tiaau haaati e faatoroa

i te mau matahiapo e te mau tavini tauturu i roto
i te mau amuiraa o ta ’na tuhaa haaati. Te pee
maite ra ı̈a tera faanahoraa i tei ravehia i te sene-
kele matamua.
I roto i tera huru faanahoraa, mea nafea te mau
hopoia i tatuhaahia ’i? Mai tei matauhia, te ho-
poia matamua a “te tavini haapao maitai e te
paari,” o te horoaraa ı̈a i te maa pae varua i te
mau tavini (Mat. 24:45-47) Maoti te varua mo‘a,
e imi taua tavini ra i te mau irava Bibilia no te ho-
roa i te aratairaa no nia i te faanahoraa a te mau
amuiraa na te ao nei. E faatoroa atoa te tavini
haapao maitai i te mau tiaau haaati e te mau
mero o te amaa. I muri iho, e haapao maite te
amaa taitahi ua faaohipahia anei te mau aratai-
raa horoahia na te Tino aratai. Hou a horoa ’i i te
i‘oa o te mau taeae ta ratou e hinaaro ra ia faa-
toroahia, e mea tia i te tino matahiapo taitahi ia
hi‘opoa maite i te mau irava Bibilia. E ite ı̈a ratou
te faaı̂ ra anei taua mau taeae ra i te mau titau-
raa no te amo i te hopoia i roto i ta te Atua amui-
raa. E mea tia i te tiaau haaati taitahi ia hi‘opoa
maite na roto i te pure i te mau aniraa a te mau
matahiapo i te pae o te mau faatoroaraa e ia faa-
toroa i te mau taeae o te faaı̂ ra i te mau titauraa.

A maimi i te mau poe pae varua
w89-F 15/5 31 par. 5
Uiraa a te feia taio
Papu maitai, aita o ’na i farii i te mau patoiraa i
nia i to Kereta no te mea no te hoê nunaa ê ratou.
Mea papu maitai te reira inaha ua ite o Paulo e te
vai ra i Kereta te mau Kerisetiano maitai o ta te
Atua i farii e i faatavaihia e to ’na varua mo‘a
(Ohipa 2:5, 11, 33) E rave rahi Kerisetiano taiva
ore no te haamau i te mau amuiraa “i tera e tera
oire.” Noa ’tu e taata tia ore taua mau Kerisetia-
no ra, papu maitai e ere ratou i te feia haavare e
e feia arapoa hupehupe. Aita ana‘e, aita ratou e
fana‘o i te farii maitai o Iehova (Philipi 3:18, 19;

Apokalupo 21:8) Mai ta tatou e ite ra na te ao nei,
te vai ra o te mana‘o ra mai te feia aau tae i Kere-
ta tei mauiui a ite ai i te huru ino o te mau taata
e o tei ineine i te farii i te poroi Bibilia.—Ezekiela
9:4; a hi‘o i te Ohipa 13:48.
w08-F 15/10 31 par. 4
Mana‘o faufaa o te mau rata aTito, a Philemona
e a to Hebera
15, 16—No te aha aita Paulo i ani ia Philemona
ia faatiamâ ia Onesimo? Ua hinaaro o Paulo ia
haapao noa i to ’na hopoia ia ‘poro i te Faatere-
raa arii a te Atua e ia haapii roa ’tu ia ratou no nia
i te Fatu ra o Iesu Mesia.’ No reira i faaoti ai oia
ia ore e ô i roto i te mau aroraa totiare, mai te fifi
o te faatı̂tı̂raa.—Ohipa 28:31.

19-25 NO ATETE
TAO‘A RAU BIBILIA � HEBERA 1-3
A maimi i te mau poe pae varua
it-1-F 1170
Hoho‘a
Ua faaanaana noa anei Iesu i te hoê â faito i te
hoho‘a o to te Atua huru mau?
O te hoho‘a o te Atua ta ’na Tamaiti fanau tahi, tei
riro i muri iho te taata ra o Iesu. (Ko2 4:4) Inaha
i ta ’na Tamaiti i parau ai te Atua: “E hamani ta-
tou i te taata ma to tatou iho huru,” e au ra e mai
to ’na poieteraa i riro mai ai Iesu mai te hoho‘a
o te Atua. (Ge 1:26; Ioa 1:1-3; Kol 1:15, 16) Ei
taata tia roa i nia i te fenua nei, ua pee oia i te
mau huru maitatai e te huru mau o to ’na Metua
i te faito rahi roa ’‘e i roto i te mau taotiaraa o te
hoê taata. Ua nehenehe oia e parau i muri iho: “O
tei ite mai ia ’u, ua ite atoa ı̈a i te Metua.” (Ioa
14:9; 5:17, 19, 30, 36; 8:28, 38, 42) Teie râ, ua
haapapu-roa-hia to ’na huru mai to te Atua ra i te
taime i faatiahia ’i oia ei varua e i horoa ’i to ’na
Metua o Iehova i “te mana atoa i te ra‘i e i te fe-
nua.” (Pe1 3:18; Mt 28:18) Inaha ua horoa te Atua
ia ’na i “te hoê tiaraa teitei a‘e,” te anaana nei ta
’na Tamaiti i to to ’na Metua huru i te hoê faito

rahi a‘e ia faaauhia i te taime oia i faarue ai i te
ra‘i no te haere i nia i te fenua nei. (Php 2:9; Heb
2:9) I teie nei, o ’na “te hoho‘a o to te Atua huru
mau.”—Heb 1:2-4.
it-1-F 478 par. 1
Te ra‘i
Ua tano te mau parau i roto i te Salamo 102:25,
26 no te Atua ra o Iehova. Ua faahiti râ te apose-
tolo Paulo i tera irava no Iesu no te mea o te Ta-
maiti fanau tahi a te Atua te Aratai ta te Atua i
faaohipa no te poiete i te ao nui. Te faataa ê ra o
Paulo i te ora pohe ore o te Tamaiti a te Atua i te
poieteraa ta te Atua e nehenehe e ‘potaro mai te
hoê ahu roa mahanahana’ e e tuu i te hiti, mai
te peu e hinaaro o ’na.—Heb 1:1, 2, 8, 10-12; a
hi‘o i te Pe1 2:3, nota.

26 NO ATETE–1 NO TETEPA
TAO‘A RAU BIBILIA � HEBERA 4-6
A maimi i te mau poe pae varua
it-1-F 799 par. 7
Tiaturiraa
No te feia “tei titau-manihini-atoa-hia no te ra‘i”
te tiaturiraa o te ora mure ore e te huru tahuti
ore. (Heb 3:1) Mea papu teie tiaturiraa e e nehe-
nehe iho â e tiaturi i te reira. Ua niuhia te reira i
nia e piti mana‘o. A tahi, aita roa ’tu te Atua e
haavare a horoa ’i i te parau fafau e i te parau
tǎpǔ. A piti, te turu ra te Mesia i tera tiaturiraa, ei
melahi pohe ore i nia i te ra‘i i teie mahana. No
reira i parauhia ’i e ‘mai te hoê ı̈a tutau no to te
ora teie tiaturiraa, mea papu e te aueue ore atoa,
o te tomo i roto i te vahi i muri mai i te paruru
[mai te tahu‘a rahi o te tomo i roto i te Vahi Mo‘a
Roa i te Mahana o te Taraehara], i reira Iesu te
matamua i te tomoraa ’tu no tatou, o ’na hoi tei
riro ei tahu‘a rahi mai ia Melehizedeka ra te huru
e a muri noa ’tu.’—Heb 6:17-20.

